
E G Z E K I T I F  D E K R È 
 

KREYASYON PLAN OLMSTEAD   

DEVLOPMAN AK KABINÈ EGZEKISYON 

 
 

ALÒSKE, Tribinal Siprèm Etazini te òganize pwosè Olmstead v. L.C., 527 U.S. 581 (1999), ki 
endike Tit II Lwa Anfavè Ameriken Andikape entèdi segregasyon enjis moun ki andikape epi ki mande eta a 
yo pou bay moun andikape yo sipò ak sèvis ki nesesè nan anviwònman entegre ki apwopriye pou bezwen yo; 

 
ALÒSKE, tribinal Olmstead te rekonèt plasman enstitisyonèl ki pa nesesè kapab izole moun andikape 

ak diminye relasyon familyal yo yon fason ki grav, kontak sosyal yo, posiblite travay yo, endepandans 
ekonomik yo ak avansman edikasyonèl yo; 

 
ALÒSKE, Eta New York pran angajman pou prensip ki endike moun andikape yo ta dwe jwenn sèvis 

ki baze nan kominote, lojman ki gen aksè avèk sipò apwopriye, ak opòtinite travay ki pèmèt yo mennen lavi 
yo avèk rannman nan kominote yo. 

 
ALÒSKE, tout Nouyòkè andikape yo ak fanmi yo ta dwe jwenn opòtinite pou pran desizyon reflechi 

konsènan sèvis, anviwònman ak pwoblèm asosye yo; 
 
ALÒSKE, Eta New York te pran mezi enpòtan pou ranfòse sipò ki baze nan kominote pou moun 

andikape yo, tankou aksè rapid nan jesyon swen ki pi byen satisfè bezwen endividyèl yo; epi kreyasyon kay 
retrèt ki ofri kowòdinasyon swen entegre pou popilasyon konplèks, tankou moun ki andikape; 

 
ALÒSKE, Eta New York ap kontinye respekte angajman li pou moun andikape, avèk enklizyon yon 

pwojè lojman sipò ak finansman pou lojman ki gen sipò nan Bidjè Egzekitif Ane Fiskal 2012-13 Eta a; epi 
 
ALÒSKE, li trè enpòtan pou Eta New York devlope ak egzekite yon Plan jeneral Olmstead sou non 

tout timoun ak adilt andikape New York yo; 
 
KOUNYE A, kidonk, mwen, ANDREW M. CUOMO, Gouvènè Eta New York, akòz otorite 

Konstitisyon an ak Lwa Eta New York ban mwen, òdone sa ki endike anba la a: 
 
A.  Definisyon 

 
 Jan tèm sa yo itilize nan dokiman sa a, yo dwe gen siyifikasyon ki endike anba la a: 
 
1. “Ajans Eta” oswa “ajans” dwe vle di nenpòt ajans eta, depatman, fonksyon, konsèy 

administrasyon, biwo, divizyon, komite, konsèy oswa fonksyon. 
 

2. “Otorite” oswa “otorite” dwe vle di yon otorite piblik oswa sosyete avantaj piblik nenpòt lwa 
Eta New York kreye oswa ki egziste, avèk youn oswa plizyè manm Gouvènè a deziyen, oswa k ap travay 
kòm nanm paske yo gen yon fonksyon sivil Eta New York, ki diferan avèk yon otorite entè-eta oswa avèk 

yon otorite entènasyonal oswa ki diferan avèk yon sosyete piblik, tankou nenpòt filyal otorite piblik la oswa 
sosyete avantaj piblik la. 

B.  Kabinè pou Devlopman ak Egzekisyon Plan Olmstead 

1. Gen Kabinè pou Devlopman ak Egzekisyon Plan Olmstead (“Kabinè” a) pou bay oryantasyon 
ak konsèy pou Gouvènè a. 

2. Kabinè a dwe gen ladan Sekretè Adjwen Gouvènè a pou Sante/Direktè Restriktirasyon Swen 
Sante; Avoka pou Gouvènè a; Direktè Bidjè a; Manm Komisyon Andikap Devlòpmantal; Manm Komisyon 
Sante; Manm Komisyon Travay; Manm Komisyon Transpò; Manm Komisyon Sante Mantal; Manm 
Komisyon Sèvis pou Abi Alkòl ak Dwòg; Manm Komisyon Sèvis pou Timoun ak Fanmi; Manm Komisyon 
Renouvèlman Kay ak Kominote; Manm Komisyon Asistans Pwovizwa ak Asistans pou Moun Andikape; 
Direktè Biwo pou Granmoun Aje; ak Prezidan Komisyon sou Kalite ak Sipò pou Moun Andikape.  Yo dwe 
deziyen lòt manm nan Kabinè a sou desizyon Gouvènè a. 

3. Gouvènè a dwe deziyen Prezidan Kabinè a pami manm Kabinè a. 

4. Chak manm Kabinè a ka deziyen yon anplwaye pou reprezante li epi pou patisipe nan Kabinè 
a sou non li.  Kabinè a dwe reyini sou demann Prezidan an jan li nesesè epi nan sikonstans ki apwopriye pou 
pran responsablite yo anba seksyon sa a. 

C.  Kolaborasyon avèk Kabinè a 

1. Chak ajans ak otorite Eta New York dwe bay Kabinè a enfòmasyon, asistans ak kolaborasyon, 
tankou itilizasyon enstalasyon Eta, ki nesesè yon fason rezonab pou reyalize objektif Dekrè sa a. 
 

2. Ajans yo ak otorite yo ka bay sipò anplwaye yo ki nesesè pou fè travay Kabinè a (sa depannde 
apwobasyon konsèy direktè otorite yo). 
 
D.  Fonksyon ak Objektif 
 

1. Kabinè a dwe fè rekòmandasyon ba Gouvènè a konsènan devlopman, egzekisyon ak 
kowòdinasyon yon Plan Olmstead (“Plan" an) pou Eta New York.  Nan fè rekòmandasyon sa yo, Kabinè a 
dwe konsidere eleman posib Plan an, tankou men pa sèlman:  
 

a. idantifikasyon egzijans enpòtan pou konfòmite avèk Olmstead ak Lwa Anfavè Ameriken 
Andikape; 
 

b. pwosedi evalyasyon pou idantifye moun andikape ki kapab jwenn avantaj nan sèvis nan 
yon anviwònman pi entegre ak devlopman yon pwosesis evalyasyon kowòdone pou moun 
tout laj ki andikape epi ki bezwen sèvis yo; 
 

c. pwogrè ki ka evalye pou reyalize objektif entegre pou viv nan kay, tankou objektif 
tranzisyon nan ant lojman ki gen segregasyon ak lojman rezidansyèl, ak opòtinite travay 
pou moun ki andikape; 
 

d. objektif ki ka evalye pou bay sipò ak aranjman ki nesesè pou viv nan kominote avèk 
siksè; 
 

e. chanjman nan lwa ak nan règleman pou egzekite Plan an; 
 

f. yon estrateji kowòdinasyon pou travay ajans ak otorite eta a pou egzekite Plan an, tankou 
kalandriye espesifik ak rezonab pou egzekisyon an; 
 

g. aksyon pou ankouraje fason kominote a konprann sipò pou viv nan kay entegre pou moun 
ki gen andikap; 
 

h. lòt mezi apwopriye pou reyalize ak egzekite yon Plan detaye ak inifye; epi 
 

i. fason pou pi byen maksimize resous disponib pou sipòte Plan an. 
 
2. Nan devlopman rekòmandasyon pou devlopman Plan Olmstead ak egzekisyon ak 

kowòdinasyon li, Kabinè a dwe konsilte avèk Konsèy Kowòdinasyon Anviwònman ki Pi Entegre ak lòt 
enstitisyon enpòtan ak moun ki konsène avèk devlopman ak egzekisyon Plan Olmstead. 

3. Nan pran responsablite li anba Dekrè sa a, Kabinè a dwe chèche oryantasyon ak espètiz moun 
ki konsène yo, tankou, men pa sèlman, òganizasyon k ap bay sipò sou non moun ki andikape, founisè sèvis 
pou moun andikape, asosyasyon ki konsène avèk lojman ak travay pou moun andikape, enstitisyon akademik 
ak gouvènman lokal, epi yo dwe mande patisipasyon piblik la. 

 
4. Kabinè a dwe kòmanse travay li imedyatman.  Nan dat 31 mas 2013 oswa anvan dat sa a, 

Kabinè a dwe soumèt yon rapò final ba Gouvènè a, pou bay rekòmandasyon konsènan kreyasyon, egzekisyon 
ak kowòdinasyon Plan Olmstead, lè Kabinè a dwe sispann travay li ak sispann tout responsablite ak wòl li.  
Anvan dat sa a, Konsèy la dwe bay rapò siplemantè pou Gouvènè a sou aktivite li yo, rezilta li yo ak 
rekòmandasyon li yo ak kowòdinasyon pou kontinye objektif Dekrè sa a tanzantan, selon enstriksyon 
Gouvènè a oswa reprezantan Gouvènè a. 

 
 

F È T anba siyati mwen ak So Prive Eta a nan Vil 

Albany, nan trantyèm jou mwa novanm 

nan ane de mil douz. 

 

 

GOUVÈNÈ A             

 

 Sekretè Gouvènè a 


